
 

Tamanut tusarniaaneq 

 

 

Kalaallit Nunaanni ilisimasortat il.il. pillugit nalunaarutip 

nutarterneqarneranut missingiutip tusarniaagivineqarnera  

 

Søfartsstyrelsenip  Kalaallit Nunaanni ilisimasortat il.il. pillugit nalunaa-

rutip nutarterneqarneranut missingiutip tusarniaagivineqarnera 

kakkiullugu nassiuppaa.  

 

Nalunaarut atuuttoq allanngortinneqarpoq arlallit pissutigalugit: 

 

• Kalaallit Nunaanni ilisimasortaqartussaatitaalluni umiartornerit 

amerliartorput 

• Sumiiffinni nutaani ilisimasortaqartussaatitaalluni umiartornerit 

• Atitunerusumik ilisimasortanngorniartitsisarnissamik  

pisariaqartitsineq 

 

Tamakku kingunerattut Kalaallit Nunaanni ilisimasortat pillugit 

malittarisassat naleqqussaaviginissaat erseqqissaaffiginissaallu 

pisariaqalersimavoq, taamaalilluni nalunaarummi nutartikkami 

ilisimasortanut ilisimasortanngornianullu malittarisassat 

allaaserineqarsimallutik, ilaatigut Kalaallit Nunaanni ilisimasortat 

allagartaannik uppernarsaatinik atulersitsinermut Søfartsstyrelsenip 

piumasaqaataanik erseqqqissaasunik.  

 

Kalaallit Nunaanni ilisimasortaqartussaatitaalluni umiartornerit 

amerliartornerat aamma ilisimasortanngorniani killilimmik 

misilittagaqartarnerit allaavigalugit, ilisimasortanngorniat 

siusinnerusukkut Kalaallit Nunaanni umiartornermik misilittagaqanngitsut 

immikkut ittumik ilisimasortanngorniarlutik ingerlataqarnermikkut 

Kalaallit Nunaanni ilisimasortanngorsinnaanerat Søfartsstyrelsenip 

nalunaarummi nutartikkami akuersissutigaa.   

 

Sumiiffimmi ilisimasortaaffissat pillugit nutaamik killiliisoqarsimavoq, 

taamaalilluni maanna sumiiffinnut taarsiullugit sumiiffiit 

ilisimasortaaffissat pilersinneqarsimallutik. Aammattaaq pisut ilaanni 

sanilimik ilitsersorneqarluni ilinniartitsisoqartarnissanik piumasaqaatip 

simulatori atorlugu sungiusarnermik naammaqquserneqarsinnaanera 

ammaassiffigineqarpoq. Sumiiffimmi ilisimasortaaffissat ataasiakkaat 

suussusilerneqartarneri Søfartsstyrelsenip nittartagaani 

takuneqarsinnaapput. 

 

Naggataatut nalunaarummut missingiummi oqaatsitigut 

erseqqissaasoqarsimavoq.  

 

Nalunaarut naatsorsuutigineqarpoq ulloq 1. juli 2023 

atortuulersinneqassasoq. 

28-04-2023 

Vores reference: 

Sag: 2023105963  

 

Sikre farvande 

/ Lars Bøje Christensen 

ERHVERVSMINISTERIET 



 

 

Nalunaarut pillugu apeqqutit nassiuteqquneqarput uunga Søfartsstyrelsen,  

e-mailikkut lbc@dma.dk uunga assinganik nassiussilluni chsk@dma.dk 

kingusinnerpaamik ulloq 31. maj 2023. 

 

Nalunaarummut nutaamut missingiummut apeqqutissaqarussi, soorunami 

aamma oqarasuaatikkut uannut saaffiginninnissassinnut tikilluaqqusaavusi 

oqarasuaatikkut  91 37 62 55. 

 

Søfartsstyrelsenip erseqqissaatigissavaa tusarniaanermut akissutit 

tiguneqarsimasut akissuteqarnissamut piffissarititap qaangiunnerani 

tamanut tusarniaanermut isaaffikkut saqqummiunneqarumaarmata uani  

www.hoeringsportalen.dk, akissutit ministerinit oqartussaqarfianeersut 

ilanngunnagit. 

 

 

Inussiarnersumik inuulluaqqusillunga 

 

Lars Bøje Christensen  

Siunnersortaaneq, cand.jur. 

 

Mail: lbc@dma.dk 

http://www.hoeringsportalen.dk/

